
შემთხვევის შესწავლა - 

გაღარიბებული ურანი 
 

 

 გაკვეთილის გეგმა 

 მასწავლებლის სახელმძღვანელო 

 საკითხავი მასალა “ქიმიური ნივთიერებები და ომი” 

 მოსწავლის საკითხავი მასალა: 

„თავდაცვის დეპარტამენტი, გაღარიბებული ურანის ვებ გვერდი“ 

(“Department of Defense Depleted Uranium Web Site – DU) 

„პენტაგონი ჩვენს ჯარისკაცებს კიბოს უჩენს?“ 

„მსოფლიო ჯანდაცვის ორგანიზაცია, მედია ცენტრი –DU ვებ 

გვერდი“ 

 „საბრძოლო ტყვიების ტოქსიკურმა  ნარჩენებმა  ერაყი დააბინძურა“ 

 მოსწავლის სამუშაო ფურცელი 

გაკვეთილის გეგმა 

შემთხვევის შესწავლა - გაღარიბებული ურანი 

 

გაკვეთილის მიზნები: 

 მოსწავლეები შეისწავლიან და წარმოადგენენ საბრძოლო ტექნიკაში 

გაღარიბებული ურანის გამოყენებას, ასევე, მის ზემოქმედებას 

ადამიანის ჯანმრთელობასა და გარემოზე. 

 მოსწავლეები გააანალიზებენ ჟურნალ-გაზეთებსა და ვებ-

გვერდებზე გამოქვეყნებულ სტატიებს გაღარიბებულ ურანთან 

დაკავშირებით. 

 მოსწავლეები შეაფასებენ და განიხილავენ ომში ქიმიური იარაღის 

გამოყენებას. 

 

ლექსიკონი:  

ურანი, გაღარიბებული ურანი, გამდიდრებული ურანი, 

რადიოაქტიურობა, დაშლა, მძიმე მეტალი, იზოტოპი. 

 

მედია 

ამონარიდები ოთხი სტატიიდან თავდაცვის სამინისტროს,  მსოფლიო 

ჯანდაცვის ორგანიზაციის ვებ გვერდზე, ყოველდღიურ გაზეთში „the 

Christian Science Monitor“დაჟურნალში „Rolling Stone“ გავრცელებული 

განცხადებებიდან და სტატიებიდან.  

საჭირო მასალები: 

 

მასწავლებლის სახელმძღვანელო: შემთხვევის შესწავლა - 

გაღარიბებული ურანი 

 ერთ გვერდიანი საკითხავი მასალა : „ქიმიური ნივთიერებები და 

ომი“ 

 მოსწავლის საკითხავი მასალაN1(ორი გვერდი): თავდაცვის 

დეპარტამენტი–გაღარიბებული ურანის შესახებ ინფორმაცია 

 მოსწავლის საკითხავი მასალაN2 (ორი გვერდი):  „პენტაგონი ჩვენს 

ჯარისკაცებს კიბოს უჩენს?“ 

 მოსწავლის საკითხავი მასალაN3 (2 გვერდი): მსოფლიო ჯანდაცვის 

ორგანიზაცია, მედია ცენტრი,DU ვებ-გვერდი 

 მოსწავლის საკითხავი მასალაN4: “„საბრძოლო ტყვიების 

ტოქსიკურმა  ნარჩენებმა  ერაყი დააბინძურა“ 

 მოსწავლის სამუშაო ფურცელი N5 (1 გვერდი) შემთხვევის 

შესწავლა 

 

 

დრო  

50 წთ 

გაკვეთილის პროცედურა: 

 

1. წარუდგინეთ კლასს გასაცნობი ინფორმაცია.  

2. დაყავით კლასი ოთხ ჯგუფად და წარუდგინეთ საკითხავი მასალა. 

თითო ჯგუფს მიეცით თითო სტატია.  

3. გამოიყენეთ მასწავლებლის პასუხების  სახელმძღვანელო ოთხი 

პრეზენტაციის  ფასილიტაციისთვის. 

4. დაეხმარეთ მოსწავლეებს გაღარიბებული ურანის, როგორც 

საბრძოლო იარაღის, გამოყენებასათან დაკავშირებით  საკუთარი 

აზრის ჩამოყალიბებასა და ამ თემაზე მედიაში გავრცელებული 

განცხადებების შეფასებაში. 

 

 

 

შემთხვევის შესწავლა - გაღარიბებული ურანი 

 

1. გაკვეთილის დაწყებამდე მოამზადეთ საკითხავი მასალის ასლები. 

2. მოსწავლეებს მიაწოდეთ საჭირო ინფორმაცია ,,ქიმიური 

ნივთიერებებისა და ომის“ შესახებ. 

ქიმიური ნივთიერებები და ომი 

წაიკითხეთ ან სთხოვეთ მოსწავლეებს შეაჯამონ საკითხავი მასალა : 

„ქიმიური ნივთიერებები და ომი“, რომელიც განთავსებულია 

მასწავლებლის სახელმძღვანელოში.  

 

3. გაკვეთილის წარდგენა  

 

                                                                                      ინფორმაცია  

ამ გაკვეთილზე დაგეგმილია  ომის დროს გაღარიბებული ურანის (ან DU) 

გამოყენების შესწავლა და ამ საკითხის სხვადასხვა პერსპექტივიდან 

დანახვა. ამ თემაზე თქვენ წაიკითხავთ ამონარიდებს სხვადასხვა 

სტატიიდან, კერძოდ, გაეცნობით თავდაცვის სამინისტროს ვებგვერდზე, 

მსოფლიო ჯანდაცვის ორგანიზაციის ვებგვერდზე, ყოველდღიურ გაზეთ 

„the Christian Science Monitor“-ში და ჟურნალ „Rolling Stone“-ში 

გამოქვეყნებულ ინფორმაციას. 

ამ გაკვეთილისათვის თქვენ დაიყოფით 4 ჯგუფად, თითოეული ჯგუფი 

წაიკითხავს ამონარიდს სხვადასხვა სტატიიდან. როგორც კი თქვენი 

ჯგუფი წაიკითხავს ამონარიდს, პასუხი გაეცით შემდეგ 4 ძირითად 

კითხვას გაღარიბებულ ურანზე : 1) რა არის გაღარიბებული ურანი? 2) 

როგორ გამოიყენებენ გაღარიბებულ ურანს? 3) რა გავლენას ახდენს 

ჯანმრთელობაზე გაღარიბებული ურანი? 4) რა გავლენას ახდენს 

გარემოზე გაღარიბებული ურანი? 

სტატიაში მონიშნეთ ნებისმიერი შემთხვევა,  რაც თქვენს აზრს ამყარებს. 

შემდეგ თქვენს კლასს წარუდგინეთ თქვენი დოკუმენტი. თითოეული 

მოსწავლე განსხვავებულ ხედვას გაგვიზიარებს. იმის შემდეგ, როცა 

ოთხივე ჯგუფი გააკეთებს პრეზენტაციას, განვიხილავთ თქვენს 

შეხედულებებს კლასში წარმოდგენილი სხვადასხვა პერსპექტივის 

შესახებ. 

4. თითოეულ ჯგუფს უნდა ჰქონდეს ერთი საკითხავი მასალა და ერთი 

მოსწავლის სამუშაო ფურცელი. 

5. მიეცით მოსწავლეებს დრო, დაასრულონ დავალება. გადახედეთ 

სავარაუდო პასუხებს, ამ დროს გამოიყენეთ მასწავლებლის პასუხების 

ფურცელი. 

6. მოამზადეთ კლასი პრეზენტაციებისათვის. 

7. სთხოვეთ თითოეულ ჯგუფს, წარმოადგინოს ანალიზი და დასკვნა, 

საკუთარი მოსაზრების განსამტკიცებლად გამოიყენოს კითხვები და 

შესაბამისი ადგილები ტექსტიდან. 

 

 

მასწავლებლის პასუხების ფურცელი 

კითხვები, სავარაუდო პასუხები და დასაბუთება 

1) რა არის გაღარიბებული ურანი? 

სავარაუდო პასუხები 

 

დოკ1:  

თავდაცვის სამინისტროს 

ვებგვერდი : ურანის 

გამდიდრების პროცესის 

შედეგად მიღებული 

პროდუქტი. გამდიდრებული 

ურანი წარმოქმნის 

რეაქტორის საწვავს და 

ბირთვული იარაღის 

შემადგენელი კომპონენტია. 

 

სავარაუდო პასუხები 

შესაძლო კითხვების გაგრძელება 

რა განსხვავებაა სიტყვის შერჩევასა და  

სხვადასხვა რესურსის აქცენტებს 

შორის?   

დოკ1: 

თავდაცვის სამინისტროს ვებ გვერდი 

ხაზს უსვამს რომ გაღარიბებული 

ურანი არის „40%-ით დაბალი 

რადიოაქტიურობის, ვიდრე 

ბუნებრივი ურანი“ 

დოკ2: 

The Rolling Stone-ის სტატია: 

ატომური ბომბებისა და 

რეაქტორებისაგან 

რადიოაქტიური ნარჩენები 

დარჩა. 

დოკ. 2:  

The Rolling Stone სტატია 

განმარტებისას იყენებს ფრაზას 

„ატომური ბომბები“ 

დოკ3: 

მსოფლიო ჯანდაცვის 

ორგანიზაციის ვებგვერდი: 

გამდიდრებული ნაწილის 

მოშორების შემდეგ 

დარჩენილი ურანი შეიცავს 

მინიმუმ სამჯერ უფრო 

ნაკლებ 235U-ს ვიდრე 

გამდიდრებული ურანი.  

დოკ. 3:  

მსოფლიო ჯანდაცვის ორგანიზაციის 

ვებგვერდი გაჯერებულია  

პროცენტებითა და  რიცხვებით. 

დოკ 4: 

The Christian Science Monitor 

სტატია: დაბალი დონის 

ატომური რადიოაქტიური 

ნარჩენები წარმოიქმნება 

ატომური საწვავისა და 

იარაღის  წარმოებისას. 

 

დოკ. 4:  

The Christian Science Monitor სტატია 

გაღარიბებულ ურანს განმარტავს 

ციტატის ბოლოს, მარტივი ენით, 

თავდაცვის სამინისტროს  მსგავსად. 

მასწავლებლის პასუხების ფურცელი 

კითხვები, სავარაუდო პასუხები და დასაბუთება 

2) როგორ იყენებენ გაღარიბებულ ურანს? 

 

სავარაუდო პასუხები 

 

დოკ 1.:  

DOD (თავდაცვის დეპარტამენტი) – 

გაღარიბებულ ურანს მტერი მაშინ 

იყენებს, როდესაც სურს 

მოწინააღმდეგის შორი 

მანძილიდან განადგურება. 

გაღარიბებულ ურანს კარგი 

ბალისტიკური თვისებები აქვს. აშშ-

ს შეიარაღებული ძალები 

გაღარიბებულ ურანს  იყენებს 

ტანკების დაცვის მიზნით. 

გაღარიბებულ ურანს კომერციული 

მიზნებითაც იყენებენ. 

 

სავარაუდო პასუხები 

შესაძლო კითხვების გაგრძელება 

რა განსხვავებაა შერჩეულ სიტყვასა 

და სხვადასხვა წყაროს აქცენტებს 

შორის?   

 

დოკ1: თავდაცვის სამინისტრო 

რეკლამის  ერთ პარაგრაფს უთმობს 

გაღარიბებული ურანის 

სამოქალაქო მიზნით გამოყენებას. 

ამ დროს გამოყენებულია სიტყვები 

,,ჩართვა“ და „გაძლიერება“. 

 

 

დოკ. 2:  

RS (Rolling Stone) – “გაღარიბებული 

ურანით ტანკებსაც აიარაღებენ. 

როდესაც აშშ ჯარი ომში მიდის, 

გაღარიბებული ურანი შოკსა და 

შიშს იწვევს. აშშ-ს არმია 

გაღარიბებული ურანით მტერს 

ზიანს აყენებს. „ჩვენ გვსურს, 

შევძლოთ, მიზანს შორიდან 

დავარტყათ, ისე, რომ სამიზნე 

მაშინვე განადგურდეს“, განაცხადა 

კოლ ჯეიმზ ნაუტონმა (Col. James 

დოკ. 2:  

RS ძალისმიერ ენას იყენებს, მაგ:  

„ტანკების დაწვა“, „შოკი და შიში“, 

„უზარმაზარი ზიანი“. ის ციტირებს 

აშშ-ს ოფიცრის ნათქვამს, რომ 

გაღარიბებული ურანი ბრძოლის 

თავიდან აცილების საშუალებაა, 

მისი გამოყენებით შესაძლებელია 

მტრის იარაღის განადგურება. 

Naughton) 

გასული წლის მარტში. პენტაგონის 

ბრიფინგზე ნაუტონმა 

ჟურნალისტებს უთხრა: „ჩვენ არ 

გვსურს ვაზნების შორს ტყორცნა. 

ჩვენ ბრძოლაც კი არ გვსურს. ჩვენ 

გვსურს, პირველები ვიყოთ, 

გაღარიბებული ურანი კი ამ 

უპირატესობას გვანიჭებს “ 

დოკ. 3:  

WHO – “გაღარიბებულ ურანს 

ტყვიაზე ორჯერ მაღალი სიმკვრივე 

აქვს.  მაღალი სიმკვრივის გამო მას 

იყენებენ სამოქალაქო ავიაციაში,  

სამედიცინო თერაპიის 

რადიაქტიულ დანადგარებში და 

რადიაქტიული მასალების 

გადასატან კონტეინერებში. 

შეიარაღებული ძალები 

გაღარიბებულ ურანს დასაჯავშნად 

იყენებს... ის გამოიყენება სამხედრო 

არტილერიაში. მაღალი სიმკვრივის 

გამო  შეღწევადობა დიდია. 600°C-

ზე იწვის.” 

 

 

დოკ. 3:  

The WHO სხვა წყაროებთან 

შედარებით  უფრო ტექნიკურია. ის 

ავრცელებს ინფორმაციას 

გაღარიბებული ურანის როგორც 

კომერციული, ასევე სამხედრო 

გამოყენების შესახებ.  

 

დოკ 4:  

CSM (The Christian Science Monitor)– 

„სხვაჭურვი ან ტანკი) მტრის 

ტანკების წინააღმდეგ ასეთი 

ეფექტური არ არის.“ 

 

 

დოკ 4:  

CSM მხოლოდ ერთი წინადადებით 

აღწერს დაჯავშნულ ტანკებში 

გაღარიბებული ურანის 

ეფექტურობას. 

მასწავლებლის პასუხების ფურცელი 

კითხვები, სავარაუდო პასუხები და დასაბუთება 

3) რა გავლენა აქვს გაღარიბებულ ურანს ჯანმრთელობაზე? 

 

 

სავარაუდო პასუხები 

დოკ1.: 

თავდაცვის სამინისტოს ცნობით, 

გაღარიბებულ ურანს 

ჯანმრთელობაზე ნეგატიური 

გავლენა არ აქვს. ის ეყრდნობა 

სპარსეთის ყურისა და ბალკანეთის 

ომის ვეტერანთა უკანასკნელ 

გამოკვლევებს.  

 

 

 

 

დასაბუთება 

დოკ1: 

თავდაცვის სამინისტრო – 

„ჯანმრთელობაზე ზემოქმედება 

არ არის მოსალოდნელი, რადგან 

გაღარიბებული ურანის 

რადიოაქტიურობა ძალიან 

დაბალია. სამედიცინო კავშირმა 

უნდა გამოიკვლიოს,  ბრძოლის 

ველზე ნებისმიერი  უბედური 

შემთხვევა და ჯანმრთელობის 

დაზიანება უკავშირდება თუ 

არა გაღარიბებული ურანის 

რადიოაქტიურ გამოსხივებას“. 

დოკ. 2: 

,,Rolling Stone“ აღიარებს 

პენტაგონის პოზიციას. ის ამბობს, 

რომ ექიმები, მეცნიერები, გარემოს 

დაცვის სპეციალისტები, ადამიანის 

უფლებათა დამცველები და 

სპარსეთის ყურის ომის მონაწილე 

ამერიკელი ვეტერანები 

შეშფოთებულნი არიან 

„მტკიცებულებათა ხელოვნურად 

გაზრდილი რაოდენობით“, რომ 

გაღარიბებულ ურანს შეუძლია  

გამოიწვიოს კიბო, ტანჯვა და 

სიკვდილი.  

დოკ. 2:  

RS – „პენტაგონი დაჟინებით 

ამტკიცებს, რომ ტყვიები 

არაფერს დაუშავებს აშშ-ს 

ჯარისკაცებსა თუ რიგით 

მოქალაქეებს... ზოგიერთი ექიმი 

შიშობს, რომ 

ხანგრძლივვადიანი 

რადიოაქტიური გამოსხივება 

შეიძლება  ატომური ბომბის 

აფეთქებასავით 

მომაკვდინებელი იყოს. 

მეცნიერების ფართო 

კონსორციუმს, გარემოს დაცვის 

 სპეციალისტებს, ადამიანის 

უფლებათა დამცველებს 

მოჰყავთ ციტატები 

ხელოვნრუდან გაზვიადებული 

მტკიცებულებებიდან, კერძოდ, 

რომ გაღარიბებულ ურანს 

შეუძლია გამოიწვიოს 

მოქალაქეებისა და 

ჯარისკაცების სიკვდილი და 

ტანჯვა. 

 

 

 

დოკ. 3:  

WHO ყურადღებას ამახვილებს 

თირკმლის ფუნქციონირებასა და 

ფილტვის კიბოს შესაძლებლობაზე. 

ის ფრთხილობს დასკვნების 

გაკეთებისას და ბოლოს ამბობს, 

რომ გაღარიბებული ურანი  

ჯანმრთელობისთვის სერიოზულ 

რისკს არ წარმოადგენს. 

დოკ. 3:  

WHO –„თირკმელების 

პროქსიმალური მილები 

ურანით დაზიანების 

პოტენციური ადგილია.  

ურანის მაღაროებში მომუშავე 

მუშების გამოკვლევის 

შედეგებიდან გამომდინარე, 

აღნიშნავენ, რომ ფილტვის 

კიბოს რისკი მაღალია. 

გაღარიბებულ ურანს მცირე 

რადიოაქტიურობა აქვს, რადგან 

დიდი რაოდენობით 

გაღარიბებული ურანის მტვრის 

შესუნთქვა დაუცველ ჯგუფში 

შეიძლება ფილტვის კიბოს 

დამატებითი რისკი გახდეს.  

დოკ. 4:  

The Christian Science Monitor 

გვთავაზობს 

ურთიერთსაწინააღმდეგო 

მოსაზრებებს. მას  შვედი მეცნიერის 

ციტატა მოჰყავს, სადაც ნათქვამია,  

რომ ჯანმრთელობის დაზიანების 

რისკი დაბალია. ასევე, ავრცელებს 

აშშ-ს ანონიმი ჯარისკაცის 

მოსაზრებას, რომ გაღარიბებული 

ურანი  იწვევს კიბოს. 

 

 

დოკ 4:  

CSM – “როცა გაღარიბებული 

ურანის შემცველი მასალა იწვის, 

დამცავი ბადეც იწვება და 

წარმოიქმნება საშიში 

რადიოაქტიური ოქსიდები. 

ოქსიდები შეიძლება  ადამიანმა  

შეისუნთქოს ან ჩაყლაპოს“, 

ამბობს ჟან ოლოფ შნისი (Jan 

Olof Snihs), შვედეთის 

რადიაციისგან დაცვაზე 

პასუხისმგებელი პირი. უმეტეს 

შემთხვევაში, საფრთხე 

დაბალია, სანამ ბავშვები 

შეჭამენ ოქსიდებს და 

რადიოაქტიურ მიწას, ან ხელში 

ჩაუვარდებათ   გაღარიბებული 

ურანის  ოქსიდები. რადგან 

ვისვრით გაღარიბებულ ურანს, 

ჩვენ უკან არ უნდა 

დავბრუნდეთ  და არ უნდა 

დავიწყოთ გამოძიება, იწვევს 

თუ არა კიბოს”, ამბობს ნიუ 

იორკელი სერჟანტი, რომელიც  

ბაღდადში მსახურიბს. მან 

ითხოვა, რომ არ მოგვეხდინა 

მისი იდენტიფიცირება. 

მასწავლებლის პასუხების ფურცელი 

კითხვები, სავარაუდო პასუხები და დასაბუთება 

4) რა გავლენა აქვს გაღარიბებულ ურანს გარემოზე? 

სავარაუდო პასუხები 

დოკ. 1:  

თავდაცვის დეპარტამენტი 

ხაზგასმით აღნიშნავს, რომ ურანი 

ბუნებრივად არსებობს გარემოში, 

ასევე, ჩვენს სხეულებში. ავტორის 

აზრით, ჩვენ არ უნდა ვიყოთ 

ზედმეტად დაინტერესებულნი იმ 

ნივთიერებით, რომელიც 

ყველგანაა. 

დასაბუთება 

დოკ. 1: 

DOD: „ ურანი სუსტი 

რადიოაქტიურობის მქონე 

ელემენტია, რომელიც ბუნებრივად 

გარემოში გვხვდება გარემოში.  

თითოეული ჩვენგანი იღებს ურანს 

წყლიდან, საკვებიდან და მიწიდან, 

ყოველდღე შეისუნთქავს ბუნებრივ 

ურანს ჰაერიდან.“ 

დოკ. 2: 

RS ყურადღებას ამახვილებს 

გაღარიბებული ურანის 

ნაწილაკების მიერ წარმოქმნილი 

რადიაციის თითქმის უცვლელ 

ბუნებაზე, ზემოქმედებაზე და 

სურათზე რადიოაქტიურობის 

„სიკვდილის გზა“. 

დოკ. 2: 

 RS – ,,გაღარიბებული ურანის 

შემცველმა ბომბებმა მტვრის 

მიკროსკოპული ნაწილაკები 

გაფანტა ატმოსფეროში. გარემოში 

გამოტყორცნილი ნაწილაკები 4.5 

მილიარდი წლის განმავლობაში 

(თავად მზის სისტემის არსებობის 

ასაკი) გამოყოფს რადიაციის დაბალ 

დონეს. მასობრივი მკვლელობების 

ხსენებისას, მეხსიერებაში 

აღგვიდგება სამარცხვინო 

„სიკვდილის გზა“ ერაყში,  

რადიოაქტიური ნივთიერების 

შემცველი მიმოფანტული 

სატვირთო მანქანები და ტანკები.  

დოკ. 3:  

WHO-ს მიერ გამოქვეყნებული 

ინფორმაციის მიხედვით, 

გაღარიბებული ურანის მიერ 

გავრცელებული რადიაცია 

დაბალია და  ლოკალიზებულია იქ, 

სადაც ის გამოიყენეს. ასევე 

აღნიშნავს, რომ ადამიანები, 

განსაკუთრებით კი ბავშვები, 

რომლებიც  დაბინძურებულ 

გარემოში ცხოვრობენ,  დიდი 

რისკის ქვეში იმყოფებიან, 

შეისუნთქონ ურანით 

დაბინძურებული ჰაერი ან დალიონ 

ურანით დაბინძურებული წყალი.  

 

დოკ. 3:  

WHO - “უმეტეს შემთხვევაში, 

გაღარიბებული ურანის გამოყენება 

უმნიშვნელოდ ზრდის გარემოში 

ბუნებრივი ურანის საერთო დონეს. 

ალბათ, გაღარიბებული ურანის 

გამოსხივების გაზრდის 

პოტენციალი იმ კონფლიქტურ 

ადგილებშია ყველაზე მაღალი, 

სადაც ის გამოიყენეს. იქ ხალხი 

ცხოვრობს, მუშაობს, მაღალია 

რისკი, რომ ჩაისუნთქონ  

დაბინძურებული მტვერი, 

მოიხმარონ დაბინძურებული 

საკვები ან წყალი. პატარა ბავშვებმა 

გაღრიბებული ურანით 

დაბინძურებულ მიწაზე თამაშის 

დროსაც  შეიძლება, გადაყლაპონ 

მიწა.“ 

დოკ 4:  

CSM დიდ ყურადღებას უთმობს 

გარემოს დაბინძურებას. ის 

ავრცელებს ინფორმაციას  შემდეგი 

სათაურით: „ტოქსიკური ტყვიების 

ნარჩენები ერაყში. მონიტორმა აშშ-

ს დაჯავშნულ ჭურვში მაღალი 

დონის რადიაცია აღმოაჩინა“. აშშ 

ოფიცრის ციტატის მიუხედავად, 

რომელიც ამ ბრალდებას უარყოფს, 

სტატიის უმეტეს ნაწილში 

მოთხრობილია, რომ ერაყში, იქ, 

სადაც გაღარიბებული ურანი იქნა 

გამოყენებული, რადიაციის მაღალი 

დონეა. სტატიაში მოყვანილია 

ოფიციალური პირების ციტატები, 

დოკ 4:  

CSM –"რამდენადაც ჩვენ ვიცით, 

ერაყელ ხალხს არანაირი საფრთხე 

არ ემუქრება“, განაცხადა 

ლეიტენანტმა მაიკლ სიგმონმა 

(Michael Sigmon), „მაგრამ 

ექსპერტების დიდი გუნდი, მათ 

შორის, გაეროს ოფიციალური 

პირები, სამეცნიერო სფეროს  

ექსპერტები ითხოვენ, რომ 

გაღარიბებული ურანით 

დაბინძურებული ადგილები 

გაიმიჯნოს და გახდეს უსაფრთხო. 

„გაღარიბებული ურანი ტოვებს 

დაბინძურების კვალს, მისი 

ნახევარდაშლის პერიოდი 4.5 

რომლებიც ამ მოსაზრებას 

იზიარებენ. 

მილიარდი წელია - ჩვენი მზის 

სისტემის ასაკის ტოლი“. 

 

 

 

 

შემდგომი კითხვები 

 

 რატომ ფიქრობთ, რომ ამ მარტივ კითხვებზე პასუხის გაცემა 

რთული იყო? 

 თითოეულ დოკუმენტში/წყაროში ვისი პერსპექტივა იყო 

შემოთავაზებული? 

 თითოეული წყაროსთვის ვინ იყო მიზნობრივი ჯგუფი? შეუძლია 

ამ აუდიტორიას, გავლენა მოახდინოს  ანგარიშის შინაარსზე? 

 რა განსაკუთრებული ინფორმაცია არ იქნა 

გათვალისწინებული თითოეულ წყაროში? 

 როგორ განასხვავებთ ერთმანეთისაგან  გაღარიბებული ურანის 

შესახებ ფაქტსა და მოსაზრებას სტატიაში? 

 განხილულ წყაროებში ინფორმაცია სამართლიანად და 

დაბალანსებულად იყო გაშუქებული?  

 როგორ შეარჩევთ რესურსების/წყაროების ფართო სპექტრს? რატომ 

იქნებოდა ეს სასარგებლო? განიხილეთ ეს თემა სხვებთან ერთად. 

            საკითხავი მასალა  

 

ქიმიური ნივთიერებები და ომი 

 

   ქიმია და ომი მეოცე საუკუნეში ერთმანეთს მჭიდროდ დაუკავშირდა. 

ომის წლებში ქიმიურ ლაბორატორიაში ბევრ „თანამედროვე საოცრებას“ 

ჩაეყარა საფუძველი. ინსექტიციდი DDT შეიქმნა, რომ შემცირებულიყო 

ტიფისა და მალარიის მსგავსი დაავადებები. ომის დროს  აბრეშუმი 

საკმარისი არ იყო, ამიტომ შეიქმნა ნეილონის მასალა პარაშუტებისა და 

ჯავშანჟილეტებისათვის. უშუალოდ ომის შემდგომ წლებში ქიმიური 

აღმოჩენები ბაზარზე გაიყიდა,  როგორც ახალი პირველადი საჭიროების 

პროდუქტი დიასახლისისათვის, რათა მას დღის განმავლობაში მოეკლა 

პარაზიტები და საღამოს ელეგანტური წინდები ჩაეცვა.  

 თუმცა, ომისდროინდელი კვლევების უმრავლესობას მომაკვდინებელი 

შედეგები ჰქონდა. გერმანელმა ქიმიკოსმა ფრანც ჰაბერმა აზოტისგან 

ამიაკი მიიღო. დაიწყო აზოტზე დაფუძნებული მიწის თანამედროვე 

განოყიერება და მსოფლიოში გაიზარდა მოსავალი. როგორც ქიმიკოსმა, 

მან უხელმძღვანელა პირველი მსოფლიო ომის დროს მომწამვლელი 

აირის ქლორის გამოყენებას ბრიტანული და ფრანგული ჯარის 

წინააღმდეგ. ქიმიური იარაღის გამოყენებამ მომაკვდინებელი შედეგები 

გამოიწვია. ჟენევაში პირველი მსოფლიო ომის შემდეგ გაფორმდა 

საერთაშორისო შეთანხმება ქიმიური იარაღის გამოყენების აკრძალვის 

შესახებ.  

 ზოგიერთი ქვეყანა, შეთანხმების მიუხედავად, შემდეგშიც იყენებდა 

ქიმიურ იარაღს ბრძოლისას, იტალია – ეთიოპიაში, იაპონია – ჩინეთში 

და ერაყი – ირან-ერაყის ომისას. მიუხედავად ქიმიური იარაღის 

გამოყენების აკრძალვისა, გამოკვლევები ქიმიურ იარაღზე 

გრძელდებოდა, შედეგად მიიღეს მომწამვლელი აირების ახალი თაობა, 

როგორიცაა მომაკვდინებელი ნერვული აირი ზარინი. ამ აირს  მეორე 



ქიმიური ნივთიერებები გარემოში         მასწავლებლის სახელმძღვანელო 

17 
 

მსოფლიო ომის დროს იყენებდა როგორც აშშ, ასევე  საბჭოთა კავშირი 

(ამერიკელი მეცნიერების ფედერაცია). 

  მეორე მსოფლიო ომის დასასრულს, აშშ-მ შექმნა და გამოიყენა ატომური 

იარაღი. აშშ-მ ატომური ბომბები ჩამოყარა იაპონიის ქალაქებში 

ჰიროსიმასა და ნაგასაკში.  ატომურ იარაღს  აქვს ქიმიური იარაღის 

,,კომპონენტი“ - ხდება ურანით გამდიდრება და ატომური დაშლის 

რეაქციები.  

 ომის დროს ქიმიური ნივთიერებების გამოყენების ერთ-ერთი მთავარი 

შედეგია გარემოზე ხანგრძლივი ზემოქმედება  და ადამიანის 

ჯანმრთელობაზე გავლენა. მაგალითად, 2004 წელს აშშ არმიამ 

გამოაცხადა, რომ ომის დროს, ვიეტნამში, ქიმიური ნივთიერებების 

გამოყენებამ საჰაერო ძალების ვეტერანებში კიბოს პროცენტული 

მაჩვენებელი გაზარდა. 

  (MSNBC) შემდგომმა კვლევებმა აჩვენა, რომ დიოქსინის რადიოაქტიური 

გამოსხივება შეიძლება კიბოს გამომწვევი მიზეზი გახდეს. (Science Daily) 

დიოქსინი, პირველადი მოხმარების შემდეგ, რჩება გარემოში ქიმიური 

ნარჩენების სახით და იწვევს ჯანმრთელობის პრობლემებს ომის 

დასრულების შემდეგ დიდი ხნის განმავლობაში. ჰიროსიმასა და 

ნაგასაკიში ატომური დაბომბვის შედეგად გადარჩენილი ბევრი ადამიანი 

მოგვიანებით ავად გახდა და რადიაციული მოწამვლისაგან 

გარდაიცვალა. 

თავდაცვის დეპარტამენტი (DoD)  

ვებსაიტზე განთავსებული ინფორმაცია გაღარიბებული ურანის შესახებ 

თავდაცვის სამინისტრო (DoD) გაღარიბებული ურანი - საინფორმაციო 

ვებგვერდი.  

ამონარიდი, დოკუმენტი #1  

 

 

რა არის ის? 

 

ურანი სუსტი რადიოაქტიურობის მქონე ელემენტია, რომელიც 

დედამიწის ქერქშია გავრცელებული. ტოქსიკურ ნივთიერებათა და 

დაავადებების რეგისტრაციის სააგენტო (The Agency for Toxic Substances 

and Disease Registry - ATSDR)  ჯანმრთელობისა და მომსახურების 

სააგენტოსთვის გაგზავნილ მოხსენებაში ასე აფასებს რაოდენობას: 

ყოველ მეოთხედ მილზე საშუალოდ 4 ტონა ურანია დედამიწის ქერქში. 

ურანი – ვოლფრამისა და ტყვიის  მსგავსი მძიმე მეტალია,  გვხვდება 

მიწაში ტიპური კონცენტრაციით. თითოეული ჩვენგანი ყოველდღე 

იღებს ბუნებრივ ურანს ჰაერიდან, წყლიდან, საკვებიდან და ნიადაგიდან. 

რაოდენობა იმის მიხედვით განსხვავდება, თუ სად ცხოვრობთ, სად არის 

საკვები და  წყალი მოპოვებული.  თითოეულ ჩვენგანს აქვს სხეულში 

ურანი სხვადასხვა დოზით, ხოლო გარკვეულ ნაწილს შარდის სახით 

გამოვდევნით ორგანიზმიდან. 

 ურანის სიმკვრივე 1.7-ჯერ მეტია ტყვიის სიმკვრივეზე. რეაქტორის 

საწვავისა და ბირთვული იარაღისთვის იყენებენ გამდიდრებულ ურანს. 

ურანის გამდიდრების შედეგად მიღებული ნარჩენი - ღარიბი ურანი – 

40%-ით ნაკლებად რადიოაქტიურია, ვიდრე ბუნებრივი ურანი. 

ენერგეტიკის დეპარტამენტმა დიდი ხანი არაა, რაც გვაუწყა, რომ 

გაღარიბებული ურანი თავდაცვის დეპარტამენტს ჯავშნისა და 

საბრძოლო მასალის წარმოებისთვის სჭირდება. გაღარიბებული ურანი 

შესაძლოა შეიცავდეს მცირე რაოდენობით საშიშ ნივთიერებებს, მათ 

შორის, ნეპტუნიუმს, პლუტონიუმს, ტექნეციუმ-99-სა და ურანი-236-ს. 

 გაღარიბებულ ურანში არსებული ეს საშიში ნივთიერებები მის 

რადიოაქტიურობას დაახლოებით 1%-ით ზრდის.  მედიცინის 

სპეციალისტების თვალსაზრისით,  ეს მონაცემი უმნიშვნელოა.   

 

როგორ და რატომ გამოიყენება გაღარიბებული ურანი? 

 

 გაღარიბებულ ურანს იყენებს თავდაცვის დეპარტამენტი 

გაუმჯობესებული ბალისტიკური თვისების მქონე იარღის წარმოებაში. 

ასეთი იარაღით შესაძლებელია მტრისთვის ცეცხლის გახსნა შორი 

მანძილიდან. გაღარიბებული ურანის შემცველი საბრძოლო მასალა მეტ 

ენერგიას წარმოშობს და 25%-ით უფრო ეფექტურია, ვიდრე ვოლფრამის 

გულარი. ქვემოთ მოცემულ ილუსტრაციაზე მხატვრმა ასახა 

გაღარიბებული ურანის გამრავლებული ეფექტი ვოლფრამის გულართან 

შედარებით.  

 გაღარიბებული ურანი ასევე გამოიყენება კომერციული 

საჭიროებისთვის, მისგან მაღალი სიმკვრივის მასალები მზადდება: 

ბალასტი და საპირწონეები; საჰაერო ძალების დამაბალანსებელი 

კონტროლის მოწყობილობები; საჰაერო ძალების დამაბალანსებელი და 

ვიბრაციის ჩამხშობი; სამანქანო დანადგარების ბალასტი და 

საპირწონეები; სატვირთო კონტეინერები რადიოაქტიური 

ნაერთებისათვის; ქიმიური კატალიზატორები, პიგმენტებისა და 

რენტგენის მილები. 

გაღარიბებული ურანი და ჯანმრთელობა 

 

 ჯანმრთელობის საკითხები ძირითად გაღარიბებული ურანის ქიმიურ 

თვისებებს უკავშირდება. ურანი მძიმე მეტალია. მისი რადიოაქტიურობა 

დაბალია. ადამიანის ჯანმრთელობაზე გავლენას ძირითადად 

ორგანიზმში ურანის რაოდენობა განაპირობებს. მედიცინის 

სპეციალისტები აღნიშნავენ, რომ ურანის მაღალი დოზა აზიანებს 

თირკმელს. ასეთი დოზის მიღებას ჯარისკაცები ვერ შეძლებდნენ 

სპარსეთის ყურისა და ბალკანეთის ომში. 

 გაღარიბებულ ურანს ალფაგამოსხივება აქვს,  ეს რადიაცია სერიოზულ 

საფრთხედ არ მიიჩნევა. ჯავშანი და ვაზნები გაღარიბებული ურანითაა 

დაფარული, ის ამცირებს რადიაციას. ორგანიზმში ურანი ხვდება 

კანიდან, ხოლო ორგანოებში - სისხლის მეშვეობით. 

 რადგან ურანისა და გაღარიბებული ურანის რადიოაქტიურობა ძალიან 

დაბალია, ჯანმრთელობაზე მისი ზემოქმედება არაა მოსალოდნელი. 

 

 

რას ამბობენ ექსპერტები კიბოს რისკთან დაკავშირებით? RAND, 1999 

 

 „კიბოს შესახებ ლიტერატურაში არანაირი დასაბუთებული 

მტკიცებულება არ არსებობს, რომ თუნდაც ძალიან მაღალი დოზით 

ურანის შემცველი ჰაერის ჩასუნთქვასა და საკვების მიღებას 

ჯანმრთელობაზე ნეგატიური გავლენა აქვს.  

 ჯანმრთელობისა და მომსახურების სააგენტოსა და ტოქსიკური 

ნივთიერებებისა და დაავადებების რეგისტრაციის სააგენტოს 

ინფორმაციით (1999), „ბუნებრივი ან გაღარიბებული ურანის აფეთქებას 

კიბო არანაირი ფორმა არასდროს გამოუწვევია“. 

 გაერთიანებული სამეფოს საზოგადოება (მაისი 2001წ.) წერდა : „რისკის 

შეფასება 100-ჯერ უფრო დაბალიც რომ იყოს, ნაკლებად სავარაუდოა, 

რომ კიბოთი სიკვდილიანობის ზრდა გამოვლენილიყო 10 000 

ჯარისკაცში 50 წლის მანძილზე.“ 

 ევროკომისია, მარტი, 2001 წლის მოხსენება: „მხედველობაში რომ 

მივიღოთ ყველა გზა და სცენარი,  რომლებიც ადამიანის ორგანიზმზე 

მოქმედებს, გაღარიბებული ურანის რადიოლოგიური აფეთქება ვერ 

მოახდენდა გავლენას ადამიანის ჯანმრთელობაზე, მაგალითად ვერ 

გამოიწვევდა კიბოს.“ 

 მსოფლიო ჯანდაცვის ორგანიზაცია აპრილი, 2001 წლის მოხსენება: 

„რადიოლოგიური საფრთხე, სავარაუდოდ, ძალიან მცირეა. არანაირი 

ლეიკემიის ან სხვა სახის კიბოს შემთხვევების ზრდა არ ყოფილა 

გამოწვეული ურანისა თუ გაღარიბებული ურანის აფეთქებით.“ 

 

 

შვედური სამხედრო შტაბის სამედიცინო კვლევის დეპარტამენტი, 2003 

წლის იანვარი: „გამოკითხვამ - ურანზე შარდის ანალიზმა ვერ აღმოაჩინა 

კავშირი ბალკანეთში მებრძოლებსა და რეგისტრირებულ კიბოთი 

დაავადებულებს შორის. იმ ჯარისკაცების შარდში, რომლებიც 6 თვის 

განმავლობაში ბალკანეთში მსახურობდნენ, ურანის საშუალო დონე 

შემცირდა. ჯარისკაცების ერთ ჯგუფში 75%-ით, მეორეში 90%-ით.” 

კვლევამ ბუნებრივი ურანის მაღალი დონის დაცემა შვედური სასმელი 

წყლის მომწოდებლებს მიაწერა.  

პენტაგონი ჩვენს ჯარისკაცებს კიბოს უჩენს? 

ჰილარი ჯონსონი 

Rolling Stone   

ამონარიდი #2 

 

აშშ არმიას გაღარიბებული ურანის იმედი აქვს, რომლის 

ზემოქმედებითაც მოწინააღმდეგის ტანკების დაწვა შეუძლია. მაგრამ 

ჯარისკაცები და მოქალაქეები ამბობენ, რომ რადიოაქტიური იარაღი მათ 

აავადებს.  

 საომარი იარაღი ნელ-ნელა იცვლება. აშშ არმიის მომაკვდინებელი 

საბრძოლო მასალა გაღარიბებული ურანისგანაა შექმნილი - ატომური 

რეაქტორისა და ბომბებისაგან რადიოაქტიური ნარჩენები დარჩა.  

 ეგრეთ წოდებული „ცხელი ტყვიები“  ნემსივით აღწევს დაჯავშნულ 

ტანკებში, 5000 გრადუს ცელსიუსზე ფოლადი დნება. ვოლფრამისგან 

განსხვავებით, მეტალის დაჯავშნული ჭურვი მეორე მსოფლიო ომის 

შემდეგ გამოიყენება. მიზანში სროლისას, გაღარიბებული ურანი 

ფანქარივით მახვილი ხდება და  ტანკში აღწევს. ალმოდებული 

რადიოაქტიური ნაწილაკები ყველა მიმართულდებით ვრცელდება, 

ცეცხლს უკიდებს საწვავს და ყველაფერს რაც კი ფეთქებადია. როცა აშშ 

არმია ომში მიდის, გაღარიბებულ ურანს შიში და შოკი მოაქვს.  

 ომის ანალებში არაფერია გაღარიბებული ურანის შესახებ. როგორც წესი, 

მასზე არ წერენ. ორივე ომში, ერაყსა და ავღანეთში, აშშ-ს არმიამ 

გამოიყენა გაღარიბებული ურანი, რათა მტრისთვის უზარმაზარი ზიანი 

მიეყენებინა, თავად კი თითქმის არ დაშავებულა. 1991 წელს სპარსეთის 

ყურის პირველი ომის დროს,  „ტანკების გამანადგურებელმა“ 

გაღარიბებული ურანის ვაზნებმა სადამ ჰუსეინის რესპუბლიკური 

გვარდია ოთხ დღეში დააჩოქა. სამხედრო ექსპერტების შეფასებით, 

მინიმუმ 10 000 ერაყელი და მხოლოდ 147 ამერიკელი დაიღუპა. 

პენტაგონში გაღარიბებული ურანის სამხედრო მომარაგებას მეტსახელად  

„ვერცხლის ტყვია“ ეწოდა. თავდაცვის დეპარტამენტმა მიზნად დაისახა 

გაღარიბებული ურანის გამოყენებით უფრო სწრაფი და ძლიერი იარაღის 

შექმნა. „ჩვენ გვსურს, შევძლოთ მიზანს ისეთი შორი მანძილიდან 

ვესროლოთ, რომ მან საპასუხო სროლა ვერ განახორციელოს. გვინდა, 

სამიზნე პირველივე სროლისას გავანადგუროთ,“ - უთხრა ჯეიმს 

ნაუტონმა (James Naughton) რეპორტიორებს პენტაგონში მარტის 

ბრიფინგზე. „ჩვენ არ გვსურს, ტყვიები უკან დაგვიბრუნდეს. ბრძოლაც კი 

არ გვინდა. გვსურს წინ წავიდეთ. გაღარიბებული ურანი ამ 

უპირატესობას გვანიჭებს.“ 

 ბრიფინგიდან ხუთ დღეში, აშშ შეიარაღებულმა ძალებმა მეორე ომი 

დაიწყო ერაყთან. ამჯერად ბომბები ფეთქდებოდა არა მხოლოდ 

დაუსახლებელ კუნძულებზე, არამედ, ურბანულ ზონებში, მაგალითად, 

ბაღდადში. ბაღდადი დეტროიტისხელა ქალაქია. ყალიბში ჩამოსხმული 

ფოლადის ყუმბარებს  დირიჟაბლებიდან და  ვერტმფრენებიდან 

ყრიდნენ. ტანკებიდან და  არმიის ტვირთმზიდებიდან 1.5 მილის 

მანძილიდან ობიექტებს მიზანში იღებდნენ. იარაღი პლუტონიუმს და 

ამერიციუმს შეიცავდა. ეს ორი ელემენტი ბევრად რადიოაქტიურია, 

ვიდრე გაღარიბებული ურანი. 

 პენტაგონი დაჟინებით ამტკიცებს, რომ იარაღი აშშ ჯარისკაცებს არ 

ემუქრებოდა. „გაღარიბებული ურანი  მტვერზე უფრო საშიში არ არის“, 

აცხადებს ნაუტონი (Naughton). ის  ხუთი წელი ხელმძღვანელობდა 

სამხედრო მომარაგების, ამჟამად პენსიაშია. მაგრამ მეცნიერების, გარემოს 

დამცველების, ადამიანის უფლებათა დამცველების კონსორციუმზე 

დაასაბუთეს, რომ გაღარიბებული ურანი, ომის დასრულების შემდგომ, 

მოსახლეობისა და მოქალაქეების სიკვდილიანობასა და დაავადებათა 

რაოდენობას ზრდის. გაღარიბებული ურანის შემცველი ჭურვების 

აფეთქებისას,  მიკროსკოპული მტვრის ნაწილაკები ატმოსფეროს შეერია. 

ეს ნაწილაკები, საბრძოლო ველიდან შორს ქარმა გატყორცნა, ნაწილაკები 

გამოყოფს დაბალი დონის რადიაციას 4.5 მილიარდი წლის 

განმავლობაში (მზის სისტემის არსებობის ასაკი). ზოგიერთი ექიმი 

შიშობს, რომ რადიაციის გავლენას მომავალში ისეთივე მომაკვდინებელი 

შედეგები ექნება, როგორიც ატომური ბომბის აფეთქებას ჰქონდა. ის 

გამოიწვევს ფილტვისა და ძვლის კიბოს, ლეიკემიას და ლიმფომას. 

(სამედიცინო წრეში იმუნური სისტემის კიბო ცნობილია, როგორც 

„თეთრი სიკვდილი“). 

 „ეს ყოვლად გაუგებარი კრიმინალური ომია,“ - ამობობს ჰელენ 

კალდიკოტი, პედიატრი, რომელიც წლებია ბირთვული იარაღის 

საწინააღმდეგო კამპანიაშია ჩართული - „ეს საბოლოოდ შექმნის 

რადიოაქტიურ ბრძოლის ველს“.  

 სხვები უფრო  თავშეკავებულნი, მაგრამ შეშფოთებულები არიან. 

„არსებობს სამედიცინო ნიუანსები, რომელთაც ბოლომდე ვერ ვწვდები,“ 

- ამბობს ანალიტიკოსი კრის ჰელმანი. „თუ თქვენ აპირებთ გულის 

მოსაგებად და დემოკრატიის დასამყარებლად ბრძოლას, აპირებთ 

განახორციელოთ ალტრუისტული კამპანიები ერაყისა და ავღანეთის 

გასაერთიანებლად, საბოლოოდ, რაც მოგინდებათ, ესაა ხალხის 

მოწამვლა.“ 

 მეოცე საუკუნის 40-იან წლებში, ატომური ეპოქის დასაწყიშში, 

სამხედრო მეცნიერები დაინტერესდნენ გაღარიბებული ურანით. 1960 

წლამდე ამერიკელ იარაღის შემქმნელებს ჯერ კიდევ არ ჰქონდათ 

აღმოჩენილი საომარი მოქმედებების დროს გაღარიბებული ურანის 

გამოყენების შესაძლებლობები. გაღარიბებული ურანი არის ის, რაც 

ურანის გამდიდრების შედეგად რჩება. გამდიდრებულ ურანს იყენებენ 

ატომურ ბომბებსა და ატომურ რეაქტორებში. გაღარიბებული ურანის 

რადიოაქტიურობა 40%-ითაა შემცირებული, თუმცა, ის  მაინც არ არის 

უსაფრთხო. ბირთვული რეგულაციის კომისიას მკაცრი წესები აქვს 

გაღარიბებული ურანის  დამუშავებასა და ტრანსპორტირებასთან 

დაკავშირებით.  

 გაღარიბებული ურანი დიდი ხანია გამოიყენება, როგორც ბალასტი 

სამხედრო და კომერციულ თვითმფრინავებში. მისი გამოყენება ზედმეტი 

აჟიოტაჟის გარეშე, მოკრძალებულად მოხდა. ოფიციალური პენტაგონის 

ცნობით, აშშ ჯარებმა გაღარიბებული ურანი შეიტანეს გრენადასა და 

პანამაში. „ბევრი არ შეუტანიათ, რადგან ბევრი სროლა საჭირო არ იყო,“ - 

ამბობს ნაუტონი (Naughton). „გაღარიბებული ურანის პირველი 

მსხვილმასშტაბიანი გამოყენება უდაბნოს ქარიშხალის დროს მოხდა“. 

 შეიარაღებულმა ძალებმა ააფეთქეს 320 ტონიანი ჭურვები ერაყისა და 

კუვეიტის უდაბნოებში. არტილერისტები ტანკებიდან და 

დირიჟაბლებიდან ისროდნენ გაღარიბებული ურანის  ჭურვებს. 

გაღარიბებული ურანი მძიმე, თვითაალებადი მეტალია. ის 170 გრადუს 

ცელსიუსზე  ფეთქდება. რომ წარმოვიდგინოთ მასობრივი ჟლეტა, 

აუცილებელია გავიხსენოთ ერაყის სამარცხვინო „სიკვდილის გზა“, 

უდაბნოს გზა ბასრასა და კუვეიტის საზღვარს შორის, აქეთ-იქით 

მიმოყრილი სატვირთოები, მანქანები და ტანკები. აშშ ჯარისკაცებმა  ამ 

სატრანსპორტო საშუალებებში დამწვარი სხეულები იპოვეს".  

ჰილარი ჯონსონი. „პენტაგონი ჩვენს ჯარისკაცებს კიბოს უჩენს?“ Rolling 

Stone 2003 წ. 2 ოქტომბერი. 2008წ. 12 ოქტომბერი 

 

 

მსოფლიო ჯანდაცვის ორგანიზაცია  

მედია 

გაღარიბებული ურანის ცენტრი, ვებ-გვერდი 

დოკუმენტი. ამონარიდი#3 

 

ურანი 

მეტალური ურანი (U) მოვერცხლისფრო თეთრი, მბზინვარე, მკვრივი, 

სუსტი რადიოაქტიურობის მქონე ელემენტია. ის გარემოში ყველგან 

არსებობს, მცირე რაოდენობით მოიპოვება  კლდეებში, მიწაში, წყალში, 

ჰაერში, პლანეტებში, ცხოველებსა და ყველა ადამიანში. ბუნებრივი 

ურანი შედგება სამი რადიოაქტიური იზოტოპისგან. ურანის 

იზოტოპებია 238U (99.27%), 235U (0.72%) და 234U (0.0054%). საშუალოდ, 

ურანის დაახლოებით  90 µg (micrograms) მოიპოვება ჩონჩხში, 16% 

ღვიძლში, 8% თირკმელებში და 10% სხვა ქსოვილებში. უპირველეს 

ყოვლისა, ურანი ატომურ ელექტროსადგურებში გამოიყენება. 

რეაქტორებისთვის საჭირო ურანში 235U%-ული შემცველობა 0,72%-ის 

ნაცვლად 1,5-3%-ია.  

 

 

გაღარიბებული ურანი 

ურანი, რომელიც რჩება გამდიდრებული ნაწილის მოცილების შემდეგ, 

შეიცავს დაახლოებით 99.8% 238U, 0.2% 235U და 0.001% 234U-ს. მას 

გაღარიბებულ ურანს უწოდებენ. მთავარი განსხვავება გაღარიბებულ 

ურანსა და ბუნებრივ ურანს შორის არის  ის, რომ გაღარიბებული ურანი  

სამჯერ უფრო ნაკლებ 235U-ს შეიცავს. სწორედ ამიტომ, გაღარიბებული 

ურანის  რადიოაქტიურობა 60%-ით ნაკლებია, ვიდრე იმავე მასის 

გამდიდრებულ ურანში. ორგანიზმზე გაღარიბებული ურანის 

ზემოქმედება ბუნებაში გავრცელებული  ურანის იდენტურია. ატომური 

რეაქტორების საწვავში გამოყენებული ურანი ხანდახან 

ელექტროსადგურებში გადამუშავდება და გამოიყენება ბუნებრივი 

ურანის გასამდიდრებლად. სწორედ ამ დროს შეიძლება  

რადიოაქტიურმა იზოტოპმა დააბინძუროს გადამუშავებული 

აღჭურვილობა და გაღარიბებული ურანი. ასეთ პირობებში 

გაღარიბებული ურანი შეიძლება შეიცავდეს  ურანის სხვა იზოტოპს, 

236U-ს, შესაძლოა შეგვხვდეს მცირე რაოდენობით პლუტონიუმი, 

ამერიციუმი, ნეპტუნიუმი და ტექნეციუმი 99. თუმცაღა, გაღარიბებული 

ურანის რადიაციის ზრდა ამ შემთხვევაში 1%-ზე ნაკლებია. 

 

 

გაღარიბებული ურანის გამოყენება 

მისი მაღალი სიმკვრივის გამო (ტყვიაზე ორჯერ მაღალი სიმკვრივე აქვს), 

მისგან ამზადებენ რადიაციულ საფარს  სამედიცინო რადიაციის -  

თერაპიული მოწყობილობებისათვის, ასევე, რადიაციული მასალების 

ტრანსპორტირებისათვის საჭირო კონტეინერებისათვის.  სამხედროები  

გაღარიბებულ ურანს იყენებენ თავდაცვითი ჯავშნისათვის. 

გაღარიბებული ურანი გამოიყენება სამხედრო ჯავშანტექნიკის 

არტილერიაში, რადგან ის იწვის 600°C-ზე. 

 

ურანისა და გაღარიბებული ურანის ზემოქმედება/დასხივება 

გარემოებებიდან გამომდინარე, გაღარიბებული ურანის ზეგავლენა 

გარემოზე ბუნებრივი ურანისგან დიდად არ უნდა განსხვავდებოდეს. 

ალბათ, გაღარიბებული ურანის ყველაზე დიდი გავლენა შეგვიძლია 

ვნახოთ კონფლიქტურ რეგიონებში, სადაც მას იყენებდნენ. ბოლო 

პერიოდში, Nations Environment Programme (UNEP)-ს მოხსენებაში 

მოყვანილია მონაცემები კოსოვოს (იუგოსლავიის ფედერალური 

რესპუბლიკა) მინდვრიდან. მოხსენებაში ნათქვამია, რომ გაღარიბებული 

ურანი  შემთხვევის ადგილიდან რამდენიმე ათეული მეტრის არეალში 

გავრცელდა. გაღარიბებული ურანის მტვრით ადგილობრივი 

მცენარეულობისა და წყლის დაბინძურება უმნიშვნელო იყო. ასე რომ, 

ადგილობრივ მოსახლეობაზე მისი გავლენა ძალიან დაბალია.    

 გაეროს ექსპერტთა ჯგუფმა 2002 წლის ნოემბერში გამოაქვეყნა  ანგარიში 

ბოსნიაში 1995 წელს NATO საჰაერო თავადასხმების შესახებ. 14-დან სამ 

ადგილას აღმოაჩინეს გაღარიბებული ურანის კვალი. UNEP სრული 

მოხსენება გამოქვეყნდება 2003 წლის მარტში. ურანის დონე შესაძლოა 

მაღალი იყოს გაღარიბებული ურანით დაბინძურებულ ადგილებში. 

წლების შემდეგ, დაბინძურება წყლისა და წვიმის შედეგად იფანტება. 

არის რისკი, რომ ადამიანები, რომლებიც დაბინძურებულ ადგილებში 

ცხოვრობენ, წლების შემდეგ მიიღებენ  დაბინძურებულ წყალს ან საკვებს.  

  ავიაკატასტროფის ადგილთან ახლოს ადამიანი შეიძლება 

გაღარიბებული ურანის მტვრის ნაწილაკების რადიაციული დასხივების 

მსხვერპლი გახდეს.  სერიოზული დასხივება იშვიათია, 

ნაკლებსავარაუდოა, გაღარიბებულ ურანს ცეცხლი მოეკიდოს, ის ნელა 

იჟანგება. გაწმენდითი სამუშაოებისა და დამხმარე მაშველების დასხივება 

კი ავიაკატასტროფის შემდეგ შესაძლებელია, მაგრამ უსაფრთხოების 

დაცვის პროფესიული ზომები სერიზულ დასხივებას თავიდან 

აგვარიდებს.  

 

გაღარიბებული ურანის მოხმარება  

საშუალოდ, მოზარდები საკვაბიდან და წყლიდან  ყოველწლიურად 

იღებენ 0.5 მგ ურანს, ჰაერიდან კი 0.6 მგ-ს. პატარა ბავშვებმა, თამაშისას, 

შესაძლოა ურანი ნიადაგიდანაც მიიღონ. დასხივება კანის მეშვეობით  

ჩვეულებისამებრ ძალიან დაბალი და უმნიშვნელოა. გართულებულმა 

ჭრილობამ ან კანის ქსოვილების გამაგრებულმა ფრაგმენტებმა შესაძლოა 

საშუალება მიცეს გაღარიბებულ ურანს, შეაღწიოს სისხლის მიმოქცევის 

სისტემაში.  

 

გაღარიბებული ურანის შთანთქმა/გაწოვა 

ორგანიზმში შეღწეული ურანის 98% გამოიყოფა. საშუალოდ საკვებსა და 

წყალში ურანი შთაინთქმება 2% ხსნადი და 0.2 % უხსნადი ნაერთების 

სახით. სისხლში ურანი ჰაერიდან ჩასუნთქვით ხვდება.ზოგიერთი 

ხსნადი ფორმის ურანის ნაერთების  20%-ზე მეტი სისხლში ხვდება.  

სისხლში არსებული ურანის დაახლოებით 70% თირკმლის მიერ 

გაიფილტრება და გამოიყოფა შარდის სახით 24 საათში; ეს რაოდენობა 

რამდენიმე დღეში 90%ით იზრდება.  

გაღარიბებული ურანის დასხივების გავლენა ჯანმრთელობაზე  

 

თირკმელებში (თირკმლის ფილტრაციის) პროქსიმალურ მილაკებს 

ურანი ყველაზე მეტად აზიანებს.  შეზღუდული რაოდენობის 

ადამიანების გამოკვლევის მიხედვით, თირკმელების ფუნქციონირებაზე 

გავლენა დამოკიდებულია დასხივებაზე და დასხივების დროზე.  

ურანის მეშახტეების გამოკვლევებისას გაირკვა, რომ ფილტვის კიბოს 

რისკი მაღალი იყო.   ეს მიაწერეს რადონის შემცველი პროდუქტების 

გამოსხივებას. ფილტვის ქსოვილების დაზიანებას მივყავართ ფილტვის 

კიბოს საშიშროებამდე, რომელიც იზრდება რადიაციის დოზის 

ზრდასთან ერთად. თუმცა, გაღარიბებული ურანის  რადიაქტიურობა 

მცირეა და ადამიანმა დიდი რაოდენობის მტვერი (გრამობით) უნდა 

გადაიყლაპოს, რომ ამან ფილტვის კიბო გამოიწვიოს. სხვა სახის  კიბოს 

რისკი (მათ შორის, ლეიკემიის), ნაკლებ მოსალოდნელია, ვიდრე 

ფილტვის კიბო.  კანის ზედაპირული ანთება ან კანზე სხვა ზეგავლენა არ 

არის მოსალოდნელი, მაშინაც კი, თუ ადამიანი დიდი ხნის 

განმავლობაში (კვირები) იმყოფება გაღარიბებული ურანის 

ზემოქმედების ქვეშ. ურანის მიერ ხერხემლისა და ღვიძლის დაზიანება 

დადასტურებულიარ არის. თავისუფალი ურანი შესაძლოა დაგროვდეს 

ცენტრალური ნერვული სისტემის ქსოვილებში. ეს მონაცემები 

მოგროვებულია ზოგიერთი ცხოველისა და ადამიანის გამოკვლევის 

შედეგად. მაგრამ რთულია რამდენიმე მაგალითის საფუძველზე 

დასკვნების გაკეთება.  

„გაღარიბებული ურანი“ მსოფლიო ჯანდაცვის ორგანიზაცია. 20 

აგვისტო, 2006 წ. 

http://www.who.int/mediacentre/factsheets/fs257/en/ 

 

 

 

http://www.who.int/mediacentre/factsheets/fs257/en/

„ტყვიების ტოქსიკურმა  ნარჩენებმა დააბინძურა ერაყი“ 

სკოტ პიტერსონი 

 

დოკუმენტი. ამონარიდი #4 

 

ბაღდადი – გზის ნაპირას, ლატიფა ხალაფ ჰამიდის ბიზნესი 

წარმატებულია. ერაყელი მძღოლები ჩერდებიან და იტაცებენ ახალი 

ოხრახუშის კონებს, პიტნის ფოთლებს, კამასა და  ხახვს. ბატონი ჰამიდის 

სავაჭრო დახლი მხოლოდ ოთხი ნაბიჯითაა დაშორებული გადამწვარი 

ტანკისაგან. ტანკი გაანადგურა ამერიკულმა გაღარიბებული ურანის 

ჭურვებმა. „ადგილობრივი ბავშვები მთელი დღის განმავლობაში ამ 

ტანკზე თამაშობენ და კიდევ მეორეზე ტანკზეც, რომელიც გზის მეორე 

მხარეს დგას“, - ამბობს ჰამიდი.   

არავის გაუფრთხილებია გაცრეცილტანსაცმლიანი გამყიდველი, რომ 

პროდუქცია  ტოქსიკური და რადიოაქტიური მტვრისაგან მოერიდებინა. 

არც ბავშვებისთვის უთქვამთ,  არ ეთამაშათ რადიოაქტიური 

ნამსხვრევებით.    

რეპორტიორმა ნახა, როგორ გამოსცა ხმა გეიგერის მრიცხველმა 

გაღარიბებული ურანის ტყვიის სიახლოვეს, რაც იმის მაუწყებელი იყო, 

რომ  ამ ადგილას რადიაცია ნორმაზე1000-ჯერ მაღალია.  

მონიტორმა ქალაქში ოთხი ადგილი მოინახულა – მათ შორის ორი 

შემთხვევით შეარჩია. იქ  ერაყის განადგურებული ჯავშნიანი მანქანები, 

დამწვარი ამერიკული საბრძოლო  სატვირთოები იყო. ქალაქის ცენტრში 

კი განთავსებულია სამინისტრო. სწორედ აქ აღმოჩნდა რადიოაქტიური 

დაბინძურების მაღალი დონე.  

„პენტაგონმა ერაყში გამოყენებული გაღარიბებული ურანის დიდი 

რაოდენობა გამოიყენა“, ამბობს აშშ სამხედრო ძალების 

წარმომადგენელი. თვითმფრინავით სამინისტროს ამერიკელებმა 30 

მილიმეტრიანი 300 000 ტყვია ესროლა. მათ ერაყში 75 ტონა 

გაღარიბებული ურანი დატოვეს.  

მონიტორმა მხოლოდ ერთი ადგილას ნახა აშშ-ს არმიის მიერ 

გაკეთებული აბრა არაბულ ენაზე, რომ მორიდებობდნენ ამ ადგილს. 120 

მმ ტანკის ჭურვიდან ნასროლი 3 ფუტის სიგრძის გაღარიბებული ურანის 

ისარი წარმოქმნის ნორმაზე 1300-ჯერ მეტ რადიაციას.. 

„საბრძოლო ტექნიკის ნამსხვრევები. თუნდაც, იქ გაღარიბებული ურანის 

ტყვიები ეყაროს გარშემო, ჯანმრთელობას საფრთხეს არ უქმნის, მაგრამ, 

რა თქმა უნდა, გამოსხივება ნორმას აღემატება,“ - ამბობს საერთაშორისო 

ატომური ენერგიის სააგენტოს დირექტორის მოადგილე, გერმანელი 

ვერნერ ბურკარტი,  ვენაში. „მნიშვნელოვანია, რომ  ნებისმიერი 

ბრძოლის შემდეგ, დასახლებულ ზონებში, ადგილი ვიღაცამ გაწმინდოს“. 

გაღარიბებული ურანის სამხედრო იარაღის დამამზადებელ ქარხანაში 

ხელთათმანებსა და თხელ, დამცავ ქურთუკებს იყენებენ, ჯანმრთელობის 

რისკის შემცირების მიზნით. გაღარიბებული ურანის ალფა რადიაცია 

ერთ ინჩზე ნაკლებ ფართობზე ვრცელდება და შესაძლებელია მისი 

შემცირება ტანსაცმელით, ცხვირსახოცმითაც კი. მაგრამ როცა 

გაღარიბებული ურანით მომზადებული სამხედრო ჭურვი ან ტყვია 

იწვის (მის მტვერსაც შეიძლება ცეცხლი მოეკიდოს) დამცავი ფარები 

ქრება და წარმოიქმნება საშიში რადიოაქტიური ოქსიდები. ოქსოდების 

შემცველი ჰაერი ან პროდუქტები შეიძლება ადამიანმა მიიღოს. „რისკი 

იმაზეა დამოკიდებული, როგორ ვუმკლავდებით მას,“ ამბობს ჟან ოლოფ 

შნისი (Jan Olof Snihs), შვედეთის რადიაციის დაცვის სახელმწიფო 

წარმომადგენელი სტოკჰოლმში. „უმეტეს შემთხვევებში რისკი დაბალია, 

თუკი ბავშვები არ შეჭამენ ტოქსიკურ და რადიოაქტიურ მიწას,  ან არ 

ჩაუვარდებათ ხელში გაღარიბებული ურანის ოქსიდები. რადიოაქტიური 

ნაწილაკები განსაკუთრებით სარისკოა, ის ომს უკავშირდება“. ბატონი 

შნისი ამბობს: „უფლებამოსილმა პირებმა უნდა შეიგნონ ეს და 

გააუვნებელყონ მსგავსი ადგილები, რათა თავი აარიდონ ზედმეტ 

რისკს“, -  ამბობს ის. 

ოფიციალური პენტაგონი აღნიშნავს, რომ გაღარიბებული ურანი 

შედარებით უვნებელია და თანამედროვე საომარი მოქმედებებისთვის  

მნიშვნელოვანია. პენტაგონი მიიჩნევს, რომ სპარსეთის ყურის ომამდე 

ჩატარებული კვლევების მიხედვით, მუდმივი დაბინძურების გამო კიბოს 

რისკის შესახებ ანგარიშები ახალი ანგარიშებით შეიცვალა. „რამდენადაც 

ჩვენთვის ცნობილია, ერაყელ ხალხს საშიშროება არ ემუქრება,“ 

განაცხადა მეხუთე არმიის ლეიტენანტმა მაიკლ სიგმონმა (Michael 

Sigmon). არმიის ქირურგმა თქვა, რომ ,,ბავშები თუ ტანკის ჭურვებს 

შეჭამენ, დაიხრჩობიან და გაღარიბებული ურანის ნარჩენები მათ ზიანს 

მიაყენებს“. იმ ადამიანების რაოდენობა, რომლებიც ითხოვენ, რომ 

გაღარიბებული ურანით დაბინძურებული ადგილები გაიმიჯნოს და 

უსაფრთხო გახდეს, დღითიდღე იზრდება. ამ იდეას მხარს უჭერენ 

ძარითადად გაეროსა და დასავლეთის ქვეყნების ექსპერტები.  

„გაღარიბებულმა ურანმა შეიძლება ნიადაგი დააბინძუროს, ეს კი 

ბავშებისთვის საზიანოა,“ ამბობს ბრაიან სპრეტი  (Brian Spratt),  

ბრიტანეთის სამეფო საზოგადოების სამეცნიერო ინსტიტუტში 

გაღარიბებულ ურანზე მომუშავე ჯგუფის თავმჯდომარე. „ნამსხვრევები 

უნდა განადგურდეს, შეიძლება ბავშვს ნამსხვრევი მოეწონოს და ჯიბეში 

ჩაიდოს,“ ამბობს პროფესორი სპრეტი. „მეცნიერები  აღნიშნავენ, რომ ეს 

ობიექტები მცირედ საშიშია. ჩვენ, რა თქმა უნდა, არ ვამბობთ, რომ ეს 

ნივთები უსაფრთხოა; ჩვენ ვამბობთ, რომ გაწმენდითი სამუშაოები 

აუცილებელია.“ ბრიტანეთის თავდაცვის მინისტრმა თქვა, რომ 

შეამოწმებენ ბრიტანელი ჯარისკაცების მიერ გამოყენებულ 

გაღარიბებულ ურანს და გამოაქვეყნებენ დეტალებს გაღარიბებული 

ურანის ადგილმდებარეობასა და რაოდენობაზე. ჭურვების მცირე 

ნაწილი აშშ შეიარაღებული ძალების მიერ იქნა აფეთქებული.  



ქიმიური ნივთიერებები გარემოში         მასწავლებლის სახელმძღვანელო 

33 
 

 პენტაგონი ტრადიციულად დუმს: ჯერ არ გამოუქვეყნებიათ, რა 

რაოდენობის გაღარიბებული ურანი იქნა გამოყენებული წლების 

განმავლობაში, 1991 წლის სპარსეთის ყურისა და ბოსნიის კონფლიქტში, 

1999 წლის კოსოვოს კამპანიის დროს.   აშშ არცერთ ოფიციალურ პირს არ 

შეუფასებია გაღარიბებული ურანის კუთხით ერაყთან ბოლო ომი. 

„პირველ რიგში აშშ არმიას უნდა მოვთხოვოთ, რომ სასწრაფოდ ამოიღონ 

ის ხმარებიდან“, ამბობს კარელ დე როი (Carel de Rooy), გაეროს ბავშვთა 

ფონდის დირექტორი ერაყში. მისი აზრით, გაეროს წარმომადგენლებს 

სასწრაფოდ სჭირდებათ რეკომენდაციები გამოსხივების თავიდან 

ასარიდებლად.   

 გაეროს გარემოს პროგრამამ  გასულ თვეში ბრძოლის ველზე ტესტი 

ჩაატარა. „გაღარობებული ურანი ჯერ კიდევ საჯარო განხილვის საგანია“, 

განაცხადა პროგრამის თავმჯდომარემ, კლაუს ტოპფერმა (Klaus Töpfer). 

„მნიშვნელობა არ აქვს ერაყში რისკებს დავადასტურებდით თუ არა, 

პოტენციური რისკი მაინც არსებობს“. ერაყთან ბოლო კონფლიქტის 

დროს აბრამსის ტანკები, ბრედლის საბრძოლო მანქანები და A-10 

მზვერავი თვითმფრინავებით ისროდნენ გაღარიბებული ურანის 

ტყვიებს ბაღდადის შუაგულში. არცერთი დაჯავშნული ჭურვი არ არის 

ასე ეფექტური მტრის ტანკების წინააღმდეგ.  სანამ პენტაგონი ამბობდა, 

რომ ბაღდადელ მოსახლეობას საფრთხე არ ემუქრებოდა, აშშ 

ჯარისკაცებმა უსაფრთხოების ზომების დაცვა ერაყში თავის თავზე 

აიღეს, დაარიგეს გამაფრთხილებელი ბუკლეტები და გამოაკრეს 

გამაფრთხილებელი ნიშნები.  

 მიუხედავად იმისა, რომ აშშ ჯარისკაცები ბულდოზერებით წმენდნენ 

დამწვარი სატრანსპორტო საშუალებების მიერ დაბინძურებულ გარემოს, 

დამწვარი გაღარიბებული ურანის შავი ფერფლი დღემდეა იმ ადგილას. 

მეცნიერები მიიჩნევენ, რომ ტოქსიკური ნარჩენების მიღება წყლიდან, 

საკვებიდან და ჰაერიდან გაღარიბებული ურანით მოწამვლის საშიში 

ფორმაა. გაეიგერის მრიცხველმა დააფიქსირა  ერთ წუთში 9,839 

გამოსხივება, რაც ნორმას 300-ჯერ აღემატება.  სხვა ადგილას 

გამოსხივებამ 11 585-ს მიაღწია.  

 დასავლელი ჟურნალისტები, რომლებიც ბაღდადის დაცემის მეორე 

დღეს, 10 აპრილის ღამეს იქ იყვნენ, ამერიკელმა ჯარისკაცებმა 

გააფრთხილეს, რომ გზა არ გადაეკვეთათ. მათ უთხრეს, რომ 

აუფეთქებელი საარტილერიო ქვემეხები დაბინძურებული იყო 

გაღარიბებული ურანით. სწორედ იქ იპოვა მონიტორმა  ტანკის 

გაღარიბებული ურანის „ცხელი“ ვაზნა.  ცეცხლმა რადიაცია წითელი 

ზონის მიღმა გაავრცელა.  გაღარიბებული ურანის ვაზნა 1991 წელს 

აღმოჩინეს  საუდის არაბეთში. აშშ არმიის რადიოლოგიურმა ჯფუფმა 

აღმოაჩინა, რომ ვაზნა 260 დან 270 მილიარდამდე რადიაციას გამოყოფდა 

ყოველ საათში. აშშ ატომური რეგულაციის კომისიის განცხადებით: „ 

პირებისთვის, რომლებიც რადიაციულ ზონაში არ მუშაობენ, 

ყოველწლიური ზღვარი წელიწადში 100 მილიემია.“ აშშ-სა და მთელ 

მსოფლიოში, აღიარებული ნორმალური დოზის საჯარო ზღვარია 100 

მილიემი წელიწადში.რადიაციულ გარემოში მომუშავე ადამიანებისთვის 

ზღვარი 20-30-ჯერ მაღალია.  გაღარიბებული ურანის ტყვიები დაბალი 

რადიოაქტიურობის მქონე ატომური მასალის ნარჩენებისგან არის 

წარმოებული, ნარჩენებისგან მზადდება ატომური საწვავი და იარაღი, 

რომელიც 1,7 ჯერ მკვრივია, ვიდრე ტყვია და უფრო ადვილად იწვის 

ჯავშანთან ერთად. გარემოში არსებული ნარჩენები  4,5 მილიარდი წელი  

რჩება, ეს კი  მზის სისტემის არსებობის ასაკის ტოლია.  

სკოტ პიტერსონი.  /ტყვიების ტოქსიკურმა ნარჩენებმა დააბინძურა 

ერაყი, Christian Science Monitor 15 მაისი, 2003.  

http://www.csmonitor.com/2003/0515/p01s02a- woiq.htm 

 

 

http://www.csmonitor.com/2003/0515/p01s02a-%20woiq.htm

შემთხვევის შესწავლა  

მოსწავლის სამუშაო ფურცელი 

  

სახელი და გვარი  ––––––––––––––––––––––––––––––                  

თარიღი ––––––––––––– 

 

წაიკითხეთ კითხვები და უპასუხეთ თითოეული სტატიის შინაარსიდან 

გამომდინარე. თითოეულ შეკითხვაზე პასუხის გაცემისას ერთი–ორი  

წინადადებით შეაჯამეთ სტატიის ავტორის მოსაზრება. მოიყვანეთ 

მაგალითები სტატიიდან. ეს დასკვნების შემუშავებაში დაგეხმარებათ.  

 

 

1) რა არის გაღარიბებული ურანი?         

2) სად იყენებენ გაღარიბებულ ურანს?          

3) რა გავლენას ახდენს ჯანმრთელობაზე გაღარიბებული ურანი?          

4) რა გავლენას ახდენს გარემოზე გაღარიბებული ურანი? 


